
1 
 

ᓇᓗᓇᓗᐊᖏᑐᖅ ᓇᐃᓕᒋᐊᖅᓯᒪᑉᓗᓐᓂ ᐊᐳᖅᑎᓇᖅᑐᒻᒥ ᓴᕕᒃᓴᐃᑦ ᓄᓇᖁᑎᖓ  

ᐊᐳᖅᑎᓇᖅᑐᒻᒥ ᓴᕕᒃᓴᐃᑦ ᓄᓇᖁᑎᖓ ᑭᕙᓪᓕᕐᒥᓯᐅᖅᑐᖅ ᓄᓇᕗᒻᒥ, ᓄᓇᖑᐊᕐᒥ ᓇᓗᓇᐃᖅᓯᒪᑉᓗᓐᓂ 

1:250,000 ᐊᖏᓂᖓ NTS ᓄᓇᖑᐃᑦ ᑎᑎᕋᖅᓯᒪᓂᖏ  , 66A ᐊᒻᒪ 66H. ᑕᒻᓇ ᓄᓇ ᐅᖓᓯᖕᓂᖃᖅᐳᖅ 30 
ᑎᑭᓗᒍ  100  ᑭᓚᒥᑐᔅ ᖃᒪᓂ’ᑐᐊᑉ ᓄᓇᓕᖓᓂᑦ ᐱᖓᓱᓂᒡᓗ ᓄᓇᒋᔭᐅᑉᓗᓐᓂ: ᓄᓇᖓ  A  ᑲᓇᖕᓇᒻᒧᑦ,  
ᓄᓇᖓ B ᕿᑎᐊᓐᓂ ᐊᒻᒪ ᓄᓇᖓ C ᓂᒋᐊᓐᓄᑦ (ᐊᔾᔨᖑᐊᖅ 1).  

ᐊᕋᒍᒻᒥ  2017  ᖃᐅᔨᓴᕐᓂᐅᖅᑐᑦ ᕿᓂᕐᓗᑎᒃ ᐃᑲᔪᖅᑐᐅᓗᓐᓂ ᐃᖃᓇᐃᔭᕐᓂᐊᖅᑐᑦ  6  ᑎᑭᓪᓗᒍ  10 

ᐃᖃᓇᐃᔭᖅᑎᖃᕐᓗᓐᓂ ᐅᔭᕋᖕᓂᐊᕐᕕᐅᓂᐊᖅᑐᖅ. ᐱᓕᕆᐊᖑᓂᐊᖅᑐᖅ ᐱᒋᐊᕐᕕᒃᓴᖃᖅᐳᖅ ᔪᓐ 15th, 

2017  ᐊᑯᓂᐅᑎᒋᓗᓐᓂ ᓴᓇᑕᐃᓕᓂᒃ  6ᓂᒃ  (42  ᐅᑉᓗᑦ).  ᐃᖃᓇᐃᔭᖅᑎᑦ ᐊᒻᒪ ᐱᖁᑎᑦ ᐊᒡᔭᒐᐅᓗᑎᒃ 
ᐱᓕᕆᑉᕕᐅᓂᐊᖅᑐᒧᑦ ᐊᑉᖁᑎᖓᒍᑦ ᐊᒡᓂᑯ ᐃᒍᒃᑯᑦ ᐊᐳᖅᑎᓇᖅᑐᒻᒥ ᐊᑉᖁᑎᖓᑎᒍᑦ ᐊᒻᒪ ᕼᐊᓕᑲᑉᑕᑯᑦ 
ᐱᓕᕆᑉᕕᐅᓂᐊᖅᑐᒧᑦ ᐊᒡᔭᒐᐅᓕᕐᓗᑎᒃ. ᐱᖁᑎᑕᖃᕐᓂᐊᖅᐳᖅ 4  ᓯᓂᒃᑕᕐᕕᐅᓂᐊᖅᑐᓂᒃ ᑐᐱᕐᓂᒃ,  1 
ᐃᒐᖃᕐᓗᓐᓂ, 1 ᐸᓂᖅᓯᕕᖃᕐᓗᓐᓂ, 1 ᐅᑲᓕᐅᕈᑎᑕᖃᕐᓗᓐᓂ ᐃᒡᓗᕋᓚᒻᒥᒃ, ᐊᒻᒪ 1 ᐊᓇᕐᕕᖃᕐᓗᓐᓂ. ᑕᑉᑯᐊ 
ᐅᕙᒍᒋᔭᐅᓂᐊᖅᑐᑦ ᑕᒪᕐᒥᒃ ᐃᓗᐱᕈᐊᖃᖅᑐᑦ  Weatherhaven  ᑐᐱᖏᑦ, ᐊᔨᖏ ᐊᒻᒪ ᐃᖑᕆᒃᓴᓂᒃ 
ᓇᑎᖃᕐᓗᑎᒃ. 

ᐅᖅᓱᓂᒃ ᐊᑐᒐᐅᓂᐊᖅᑐᓂᒃ ᑲᑎᑦᓯᓂᐊᖅᐳᑦ ᐊᖏᑎᒋᑉᓗᑎᒃ  4,000  ᓕᑐᔅ  (ᐃᒻᒪᖃ ᖃᑦᑕᐅᔭᕐᔪᐃᑦ  19 
ᐊᒥᓱᑎᒋᑉᓗᑎᒃ)  ᓄᓇᒧᑦ ᑐᖓᑎᐊᖅᑐᒧᑦ ᐃᓂᖃᖅᑎᑕᐅᓂᐊᖅᐳᑦ ᐃᖠᕆᑉᑯᐅᑉ ᓴᓂᐊᓐᓂ, 
ᐅᖅᓱᐊᓗᒃᑕᖃᕐᓗᓐᓂ ᐊᒻᒪ ᖃᖓᑕᓱᑉ ᐅᖅᓱᐊᓂᒃ ᐱᑕᖃᕐᓗᓐᓂ. ᐊᖏᓗᐊᖏᑐᒥᒃ ᐅᖅᓱᖅᑕᖃᕐᓗᓐᓂ 
ᐊᒻᒪ ᐳᑉᓚᒃᑕᖃᕐᓗᓐᓂ ᐊᑐᐃᓐᓇᐅᓂᐊᕐᓗᑎᒃ. ᐊᖏᓗᐊᖏᑐᓂᒃ ᐅᖅᓱᖅᑕᖃᕐᓂᐊᖅᐳᖅ  (ᒥᒃᓴᓐᓂ  4,000 

ᓕᑐᔅ),  ᐊᑐᕆᐊᖃᕋᔭᖅᐳᑦ ᐅᔭᖃᖕᓂᐊᕐᓂᐅᑉ ᐊᑐᕐᓂᐊᕐᓗᓂᒋᑦ. ᐃᓗᐊᓐᓂ 30  ᐅᑉᓗᑦ ᐱᓕᕆᑉᕕᐅᔪᒻᒥ 
ᐅᖅᓱᖃᖅᑎᑦᓯᓂᕐᒥ, ᑎᒥᐅᔪᑦ ᑐᓴᖅᑎᑕᐅᓕᕐᓗᑎᒃ ᓇᓐᓂ ᐅᖅᓱᑦ ᐃᓂᖃᖅᑎᑕᐅᓂᖏᓐᓂᒃ: ᓄᓇᖑᐊᑯᑦ 
ᓇᓗᓇᐃᒐᐅᓗᑎᒃ, ᖃᓄᐃᑐᓂᒃ ᓴᓂᕙᐃᓯᒪᖕᒪᖓᑕ ᐊᒻᒪ ᖃᖓᑯᑦ ᐊᐃᔭᐅᓂᐊᕐᒪᖓᑕ. ᑕᑉᑯᐊ ᐅᖅᑐᑦ 
ᓇᓗᓇᐃᑯᑕᖓᑦ ᑎᑎᕋᖅᓯᒪᓂᐊᖅᐳᑦ ᐅᑭᐅᑕᒪᖅ ᑎᑎᕋᖅᓯᒪᔪᓐᓂ ᑐᓂᔭᐅᓂᐊᖅᑐᓂᒃ ᑲᓇᑕᐅᑉ 
ᐃᓄᓕᕆᔨᑐᖃᖏᓐᓄᑦ, ᓄᓇᕗᒻᒥ ᐃᒪᓕᕆᔨᑦ ᑲᑎᒪᔨᖏᓐᓄᑦ ᐊᒻᒪ ᓄᓇᕗᒻᒥ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ. 

ᐱᓕᕆᕕᐅᓂᐊᖅᑐᖅ  2017 ᕿᓂᕐᓗᑎᒃ ᐅᔭᕋᖕᓂᒃ ᐊᐳᖅᑎᓇᖅᑐᒻᒥ ᐅᔭᕋᑦᑎᐊᕐᓄᑦ ᐱᓕᕆᐊᖑᓂᐊᖅᑐᒻᒥ 
ᐃᓚᖃᕐᓗᓂᐊᖅᐳᖅ ᐅᔭᕋᒃᑕᕆᐊᕐᓗᑎᒃ, ᖃᐅᔨᓴᕐᓗᑎᒃ ᐊᒻᒪ ᓄᓇᒻᒥ ᖃᐅᔨᓴᕈᑎᓄᑦ ᖃᐅᔨᓴᕐᓗᑎᒃ. 
ᐱᓕᕆᐊᖑᓂᐊᖅᑐᖅ  2017 ᐅᑭᐅᖓᓐᓂ ᐅᔭᕋᖕᓂᒃ ᕿᓂᕐᓂᕐᒥᒃ ᓇᓗᓇᐃᖅᓯᓗᑎᒃ ᐃᑯᑕᕐᕕᐅᓇᔭᖅᑐᓂᒃ. 
ᓇᓗᓇᐃᖅᓯᓯᒪᓕᖅᐸᑕ ᐅᑯᐊ ᑲᓇᑕᐅᑉ ᐃᓄᓕᕆᔨᖏ, ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏ ᐊᒻᒪ ᓄᓇᕗᒻᒥ 
ᐊᕙᑎᓕᕆᔨᑦ ᑲᑎᒪᔨᖏ ᑐᓴᖅᑎᑕᐅᓇᔭᖅᑐᑦ ᑐᓂᔭᐅᓗᑎᒡᓗ ᓄᓇᖑᐊᕐᓂᒃ ᓇᓂᓯᐅᕐᓂᖏᓐᓂᒡᓗ. 
ᐅᔭᕋᖕᓂᒃ ᕿᓂᕐᓂᖅ ᐃᑯᑕᕐᓂᕐᓗ ᐃᓗᐊᓂᓯᐅᕋᔭᖅᐳᑦ ᓇᓗᓇᐃᑯᑕᖏ ᓄᓇᑦ A, B ᐊᒻᒪ C (ᐊᔾᔨᖑᐊᖅ 1). 

